
ԳՈՒՅՔ ՕՏԱՐԵԼՈՒ ՄԱՍԻՆ
 
Ղեկավարվելով Հայաստանի Հանրապետության քաղաքացիական օրենսգրքի 163-րդ և 470-րդ հոդվածներով և «Ավելացված արժեքի հարկի մասին» Հայաստանի Հանրապետության օրենքի 7-րդ հոդվածի 2-րդ մասով՝ Հայաստանի Հանրապետության կառավարությունը որոշում է.

1. Թույլատրել Հայաստանի Հանրապետության քաղաքաշինության նախարարության «Քաղաքաշինական ծրագրերի փորձագիտական կենտրոն» բաց բաժնետիրական ընկերությանն իրեն պատկանող՝ Երևան քաղաքի Ահարոնյան 3 հասցեում գտնվող՝ 7556,2 քառակուսի մետր ընդհանուր մակերեսով հողատարածքը և դրան ամրակցված թիվ 3 լաբորատորիայի մասնաշենքը՝ կադաստրային ծածկագիրը` 01-012-0301-0111 (այսուհետ՝ գույք) 1406 քմ.՝ ուղղակի վաճառքի ձևով օտարել «Ջերմուկ Ինթերնեյշնլ Պեպսի-Կոլա Բոթլեր» սահմանափակ պատասխանատվությամբ ընկերությանը՝ տնտեսական գործունեության ընդլայնման նպատակով:

2. Գույքի վաճառքի ընդհանուր գինը սահմանել 124.679.072 ՀՀ դրամ:
3. Հայաստանի Հանրապետության քաղաքաշինության նախարարին` ապահովել Երևան քաղաքի Ահարոնյան 3 հասցեում գտնվող՝ 7556,2 քառակուսի մետր ընդհանուր մակերեսով հողամասի և դրան ամրակցված թիվ 3 լաբորատորիայի մասնաշենքի մասնակի հատուցմամբ օտարումը:

«ԳՈՒՅՔ ՕՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը
«Գույք օտարելու մասին» Հայաստանի Հանրապետության  կառավարության որոշման ընդունման անհրաժեշտությունը պայմանավորված է այն հանգամանքով, որ «Քաղաքաշինական ծրագրերի փորձագիտական կենտրոն» բաց բաժնետիրական ընկերությանը վերազինման, արդիականացման և զարգացման ծրագրերի իրականացման համար անհրաժեշտ է կատարել համապատասխան ներդրումներ, միևնույն ժամանակ, «Ջերմուկ Ինթերնեյշնլ Պեպսի-Կոլա Բոթլեր» սահմանափակ պատասխանատվությամբ ընկերությանը տնտեսական գործունեության ծրագրերի իրականացման և արտադրության ծավալների մեծացման նպատակով անհրաժեշտ է ընդլայնել տնտեսական գործունեության տարածքը:
2. Ընթացիկ իրավիճակը և խնդիրները
«Ջերմուկ Ինթերնեյշնլ Պեպսի-Կոլա Բոթլեր» սահմանափակ պատասխանատվությամբ ընկերությունը Երևան քաղաքի Ահարոնյան 3/1 հասցեում գտնվող իր արտադրամասում զբաղվում է զովացուցիչ ըմպելիքների արտադրությամբ և վաճառքով: Արտադրության ծավալների մեծացման և պահեստների ընդլայնման նպատակներից ելնելով ընկերությունը դիմել է «Քաղաքաշինական ծրագրերի փորձագիտական կենտրոն» բաց բաժնետիրական ընկերությանը, վերջինիս պատկանող տարածքից 7556.2 քմ. ընդհանուր մակերեսով հողամասը և դրան ամրակցված թիվ 3 լաբորատորիայի մասնաշենքը (1406 քմ.) ձեռք բերելու խնդրանքով: 

«Քաղաքաշինական ծրագրերի փորձագիտական կենտրոն» բաց բաժնետիրական ընկերությունը հրավիրել է խորհրդի նիստ, որի ժամանակ քննարկմանն է դրել վերը նշված հողատարածքի և դրան ամրակցված շինության օտարման հարցը: Հիմք ընդունելով «Ջերմուկ Ինթերնեյշնլ Պեպսի-Կոլա Բոթլեր» սահմանափակ պատասխանատվությամբ ընկերության հետ ձեռք բերված համաձայնությունը հողատարածքի արժեքի վերաբերյալ՝ խորհրդի կողմից ընդունվել է որոշում ուղղակի վաճառքի ձևով 7556.2 քմ ընդհանուր մակերեսով հողամասը և դրան ամրակցված թիվ 3 լաբորատորիայի մասնաշենքը վաճառել «Ջերմուկ Ինթերնեյշնլ Պեպսի-Կոլա Բոթլեր» սահմանափակ պատասխանատվությամբ ընկերությանը 124,679.072 ՀՀ դրամով (նյութերն առկա են և անհրաժեշտության դեպքում կարող են տրամադրվել):
 Ընդ որում, օտարման համար նախատեսված հողատարածքը գտնվում է «Քաղաքաշինական ծրագրերի փորձագիտական կենտրոն» բաց բաժնետիրական ընկերության բակային հատվածում, իսկ թիվ 3 լաբորատոր մասնաշենքը չի գործում 2003 թվականից: 

3. Տվյալ բնագավառում իրականացվող քաղաքականությունը:
Իրավական ակտի նախագիծը համապատասխանում է բնագավառում իրականացվող քաղաքականությանը:
4. Կարգավորման նպատակը և բնույթը:

Նախագծի ընդունման նպատակն է հնարավորություն ստեղծել «Ջերմուկ Ինթերնեյշնլ Պեպսի-Կոլա Բոթլեր» սահմանափակ պատասխանատվությամբ ընկերությանը մեծացնելու տնտեսական գործունեության ծավալները:
  5.    Նախագծի մշակման գործընթացում ներգրավված ինստիտուտները և անձիք    

Նախագծի մշակումն իրականացվել է ՀՀ քաղաքաշինության նախարարության կողմից:

ՏԵՂԵԿԱՆՔ
«ԳՈՒՅՔ ՕՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ  ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ 
«Գույք օտարելու մասին» Հայաստանի Հանրապետության  կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
ՏԵՂԵԿԱՆՔ
«ԳՈՒՅՔ ՕՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
             1.   Այլ իրավական ակտերում փոփոխությունների և/կամ լրացումների      անհրաժեշտությունը
«Գույք օտարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա: 
 2. Միջազգային պայմանագրերով ստանձնած պարտավորությունների հետ    համապատասխանությունը
«Գույք օտարելու մասին» Հայաստանի Հանրապետության  կառավարության որոշման նախագիծը համապատասխանում է միջազգային պայմանագրերով ստանձնած պարտավորություններին:

ՏԵՂԵԿԱՆՔ

«ԳՈՒՅՔ ՕՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ՆԱԽԱԳԾՄԱՆԸ և ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

         1.  Հասարակությանը նախագծի վերաբերյալ իրազեկումը

«Գույք օտարելու մասին» Հայաստանի Հանրապետության  կառավարության որոշման նախագիծը տեղադրվել է  www.minurban.am կայքում.

        2.  Հասարակության մասնակցությունը նախագծմանը և/կամ քննարկումներին
«Գույք օտարելու մասին» Հայաստանի Հանրապետության  կառավարության որոշման նախագծի վերաբերյալ առաջարկություններ չեն ներկայացվել: 












